
PAR ATHËNIE
Të nderuar mësues!

Ju, që deri tani keni kryer me sukses punën në dy vitet e para të shkollimit të nxënësit, keni 
në dorë Kompletin e ri të tekstit mësimor të leximit për klasën e tretë. Detyra jonë është të 
nxisim aftësinë për të kuptuar përmbajtjen themelore në fushën e leximit.

Kjo punë kërkon dëgjim të vëmendshëm, lexim të durueshëm rresht pas rreshti, të menduar 
të vazhdueshëm, sigurisht jo edhe pa lodhje. 

Si autorë të Kompletit të Tekstit Mësimor për klasën e tretë, duke marrë parasysh sugjerimet 
e shumë mësuesve për përmirësim të tekstit mësimor, jemi përpjekur të punojmë në ilustrimet 
e paraqitura për materialet që trajtohen, në rritjen e nivelit, në ruajtjen e vazhdimësisë logjike, 
në realizimin e synimeve dhe qëllimeve të vëna në programin mësimor. Kompleti mësimor i 
hartuar nga ne, përbëhet nga: 

1. Libri i nxënësit
2. Fletorja e punës
3. Manuali për mësuesin.
Libri i nxënësit, është punuar mbi bazën e programit mësimor të shkollës së reformuar, duke 

garantuar tekstet e miratuara (materialet letrare) jo vetëm si numër, por edhe me cilësinë e 
duhur. E gjithë lënda mësimore ndahet në 5 njësi mësimore (kapituj) të cilët lidhen mes tyre 
natyrshëm dhe sigurojnë një aftësim të nxënësve që vjen në rritje. 

Në hyrje të çdo kapitulli, për të krijuar vijimësinë mes temave mësimore brenda të njëjtit  
kapitull, është një temë përmbledhëse, dyfaqësh, që lidh nxënësin me të vërtetën dhe 
fantazinë. Magjia e fjalëve, vjen permes personazheve, hapësirave vetëkrijuese, ilustrimeve të 
tekstit, duke iu dhënë mundësi nxënësve, që në faqet e Librit, të gjejnë zgjidhjet motivuese 
hyrëse, që i ndihmojnë të kuptojnë më lehtë, kalimet nga jeta në ëndërr, nga loja në mësim. 
Fjalët “jo të zakonshme”, të vështira siç i quajnë disa herë, ndodhen të ndara dhe të shpjeguara 
në tekst. Pasuria në lloje e teksteve letrare, si dhe rrugët që të çojnë te kuptimi i saj, kërkojnë të 
punohet me lexuesin e vogël të klasës së tretë, që të mos i duken të vështira dhe të pakapshme, 
të rejat që sjell viti i ri mësimor.

Vjershat janë më tërheqëse, tregimet nxisin të menduarin, teatri më i kuptueshëm, sepse 
tekstet poetike dhe mësimore të librit janë ndërtuar mbi rubrika mësimore më komunikuese, 
të lidhura me përvoja jetësore të njohura. Kapitujt, titujt dhe përmbajtjet janë të kuptueshme 
për nga organizimi. Në të gjithë kapitujt është ruajtur lidhja përmbajtësore e vazhdueshme. 

Çdo tekst mësimor, fillon me situata të të nxënit, që lidhin nxënësin me mësimin dhe me 
botën e tij përreth. Rubrikat e aparatit pedagogjik janë ndërtuar në funksion të zhvillimit 
të kompetencave të orës mësimore, për të kuptuar, nxënë e përvetësuar tekstin. Nxënësit 
gradualisht njihen me strukturën e veprave letrare. Pa lodhje të madhe, përvetësojnë konceptet 
teorike - letrare. Teksti është shkruar për ty nxënës i dashur, që të lexosh, të flasësh, të mendosh 
në mënyrë kritike, të diskutosh e të shkruash për veten, natyrën dhe botën përreth.

Fletorja e punës thekson sigurisht punën e nxënësit, duke pohuar leximin aktiv të 
materialeve të dhëna për lexim, përshkrimin dhe vizatimin e mbresave. Fletorja e punës i 
ndihmon nxënësit të ruajnë lidhjet me librin, të saktësojnë ngjarjet dhe personazhet. Ai është 
ndërtuar në formën e ditarit të leximeve, që i tërheq nxënësit drejt grumbullimit të dijeve. Me 
interpretime figurative, ajo i ofron nxënësve detyra të ndryshme, u zgjeron fantazinë, dhe nxit 
të menduarin. Fletorja e punës krijon mundësi e hapësirë për punë krijuese të pavarur. 

Kemi ndjekur vazhdimin e metodave të përdorura në klasat e mëparshme, duke venë 
ngjitur literaturën përkatëse për leximet jashtë klase. Kemi shfrytëzuar me kujdes aparatin 
pedagogjik të përdorur në Fletoren e punës, që të arrihet shumë, kemi dhënë sugjerime, duke 
e nxitur nxënësin të rrisë mënyrat e marrjes së informacionit nga mësuesi/ja. 

Krahas Librit të nxënësit dhe Fletores së punës, Manuali për mësuesit është një ndihmë e mirë 
për secilin mësues, një mbështetje e duhur për përvojat e deritashme të mësuesve në këtë 
cikël. Në të janë paraqitur përgatitjet dhe mënyrat e realizimit të mësimit për Leximin e klasës 
së tretë. Vëllimi i tekstit të librit nuk duhet t’i ngarkojë, por t’i nxisë nxënësit në përvetësimin e 
veprimtarive komunikuese si: të dëgjuarit, të folurit, të lexuarit e të shkruarit. Duke kombinuar 
metodat e teknikat e mësimdhënies me në qendër nxënësin, kemi synuar t’i sugjerojmë 
mësuesit  mënyrat për të siguruar një proces interaktiv, të gjallë dhe të hapur. 

Qëllimi ynë kryesor, që duhet të arrijmë, mbetet nxënësi. Le t’ia bëjmë dijen më të lehtë, 
të bukur dhe të pranueshëm përmes veprimtarive të ndryshme dhe të larmishme dhe të 
përpiqemi me të gjitha forcat të realizojmë me sukses detyrat që shtrohen para nesh në 
programin e shkollës së re e të reformuar. 

Mirëpresim çdo sugjerim dhe mendim nga Ju.
Suksese! 

Autorët



ECURITË METODIKE PËR REALIZIMIN 
E PROCESIT MËSIMOR

KAPITULLI  I

YLBERI SHUMËNGJYRËSH

Sugjerime për dyfaqëshin:“Ylberi shumëngjyrësh”
Rezultatet e të nxënit për këtë kapitull:
 Gjatë procesit mësimor, nxënësi/ja do të mund:

•  të lexojë dhe identifikojë atë që ka lexuar,
•  të identifikojë ngjarje, personazhe kryesore dhe mesazhe,
•  të përshkruajë personazhet që do më shumë,
•  të tregojë për pjesët që pëlqen,
•  të përpunojë mendimin e tij me disa nga situatat me të cilat ballafaqohet.

Nisur nga nga mësimet e këtij kapitull, propozojmë këto veprimtari:
1.  Nxënësit vëzhgojnë me kujdes figurën në dyfaqëshe dhe bëjnë lidhjet e figurave me çfarë 

është e ngjashme e çfarë ndryshon;
2. Lexojnë dhe interpretojnë atë që lexojnë
3. Mësuesi/ja jep udhëzime për detyrën nr. 1 të Tekstit mësimor;
4.  Zhvillojnë bisedë për personazhet dhe karakteristikat e tyre, duke përdorur pyetje faktike, 

dhe pyetje për zgjidhjen e problemeve;
5. Jep udhëzime për detyrën nr. 2, të Tekstit mësimor;
6.  Mësuesi/ja i ndan nxënësit në dy ose më shumë grupe dhe zhvillon bisedën për tekstet e 

kapitullit të dytë dhe personazhet, që nxënësit duan më shumë.
7. Mësuesi/ja udhëheq nxënësit të mendojnë dhe të pyesin pse?

MËSIMI 1

Edmond de Amiçis 

DITA E PARË E SHKOLLËS

Tema: “Dita e parë e shkollës” 
Autori: Edmond de Amiçis 
Kompetenca: e komunikimit dhe të shprehurit
Rezultatet e të nxënit: 
Gjatë procesit mësimor, nxënësi/ja do të mund: 

• të lexojë saktë e rrjedhshëm tekstin; 
• të nënvizojë gjatë leximit fjalët kyçe dhe pjesët më të rëndësishme; 
• të tregojë shkurtimisht me fjalët e veta përmbajtjen; 
• të lidhë pjesën që lexon me përvojat e veta që ka kaluar. 

Metodologjia dhe veprimtaritë e nxënësve: diskutim paraprak, lexim i drejtuar.

Organizimi i orës dhe veprimtaritë e nxënësve
Situata e të nxënit: Mësuesi / ja fton nxënësit që të tregojnë gjërat më të bukura që i lidhin me 
ditën e parë të shkollës.
1.  Diskutim paraprak: Mësuesi/ja kërkon nga nxënësit që secili të tregojë për përgatitjet e tij 

për shkollë, si p.sh., emocionet, takimi me mësuesit, takimi me shokët/shoqet, librat dhe 
objekte të tjera mësimore. Diskuton rreth tyre. Çdo nxënës tregon ngjarjet me mbresëlënëse 
që e lidhin me shkollën.

2.  Lexim i drejtuar: Mësuesi/ja i njeh nxënësit me temën e mësimit. Lexohet pjesa me ndalesa. 
Mësuesi/ja i fton nxënësit të hapin librin në faqe 6 dhe 7 dhe fillojnë bisedën rreth ilustrimit. 
Shpjegohen fjalët e fjalorit dhe ndonjë fjalë që nxënësit nuk e kuptojnë. Leximi zinxhir nga 
nxënësit e klasës. Leximi me paragrafë nga grupe nxënësish. Përmbledhja e çdo paragrafi 
me një fjali kyçe.

Ndalesa e parë: Kush është personazhi kryesor? Kush u uron mirëseardhjen nxënësve? Kush i 
pret nxënësit e dashur? 
Ndalesa e dytë: Nxënësit mund të marrin rolin e Enrikut dhe të formojnë bisedën e tyre. 
Ndalesa e tretë: Nxënësit flasin për shkollën, librat që kanë për të mësuar dhe shokët/shoqet, 
për mësuesit.
Ndalesa e katërt: Nxënësit mund të organizohen në grupe dhe secili grup të formojë bisedën 
e vet për ditën e parë të shkollës.

Diskuton me nxënësit: 
1. Së bashku me nxënësit bëjnë analizën e punës dhe plotësojnë njëri-tjetrin.
2.  Mësuesi / ja, më pas, mund t’u japë detyrë që të vizatojnë sipas dëshirës shkollën e tyre dhe 

bashkëbisedojnë për dëshirat e tyre; 
3. Pas përfundimit të punës, nxënësit i vendosin punimet e veta në stendën e klasës.
4. Organizohet vlerësimi i punimeve.

Vërejtjet e mësuesit-it/es

MËSIMI 2

Sokol Jakova

GJUHA E NËNËS

Tema: Gjuha e nënës
Autori: Sokol Jakova
Kompetenca: e të nxënit, e të menduarit.
Rezultatet e të nxënit: 
Gjatë procesit mësimor, nxënësi/ja do të mund: 

• të lexojë me saktësi pjesën;
• të tregojë brendinë me anën e pyetjeve;
• të krahasojë shkrimin e vet me fëmijët e tjerë, duke shkruar në tekst ndryshimin.
• të shkruajë 4 fjali rreth gjuhës së nënës. 
• të nxjerrë mesazhin e pjesës.

Metodologjia dhe veprimtaritë e nxënësve: karrigia e autorit, dora e pyetjeve, shkrim i lirë.

Organizimi i orës dhe veprimtaritë e nxënësve
Për punën në këtë dyfaqësh propozojmë këto veprimtari:
1. Karrikja e autorit. Një nxënës ulet në një karrike para klasës dhe lexon pjesën.
Mësuesi / ja pyet nxënësit:

- Ç’ju pëlqeu nga pjesa?
- Ç’është gjuha e nënës? Pse autori e quan kështu?

2. Dora e pyetjeve: 
Dy nxënës lexojnë pjesë me paragrafë nga teksti i dhënë në libër. Leximi të bëhet i rrjedhshëm, 
me intonacion dhe i kuptueshëm. Për të treguar përmbajtjen e pjesës, mësuesja i drejton 
nxënësit nga Dora e pyetjeve për secilin nxënës. Në secilin gisht nxënësit vendosin pyetjet e 
dhëna në Librin e nxënësit, për tekstin që kanë lexuar.
Gishti 1 - Pyetja 1; Gishti 2 - Pyetja 2; Gishti 3 - Pyetja 3; Gishti 4 - Pyetja 4; Gishti 5 - Pyetja 5; 
Përgjigjet e pyetjeve nxënësit i plotësojnë sipas numrit në gishta.    
 
Hapi I: Mësuesi /ja nxit nxënësit që të flasin për gjuhën shqipe dhe lidhjet që kanë me të.

  
Hapi II. 
Mësuesi / ja bashkëbisedon me nxënësit:

- A keni të afërm jashtë Shqipërisë?
- Ku jetojnë ata?
- Në ç’gjuhë komunikoni me ta?
- Kur ata nuk flasin shqip, si arrini të komunikoni?
- Si ndiheni për moshatarët tuaj, që e kanë harruar gjuhën shqipe?
- Dini ndonjë rast konkret?

Hapi III. 
Mësuesi / ja shpjegon fjalët apo shprehjet e reja. Udhëzon nxënësit si të bëjnë leximin e pjesës 
zinxhir. Pyet nxënësit rreth pyetjeve në tekst.
Mesazhi i pjesës: Kurrë s’duhet ta harrojmë gjuhën shqipe, ajo është gjuha e nënës. Askush 
s’do t’ju respektojë, nëse humbni gjuhën e nënës.
Hapi IV. 

e ëmbël

e dashur                                   

Gjuha 
ime                 

e bukur

e thjeshtë

Harta e ngjarjes. Nxënësit plotësojnë para klasës.
- Ku ndodhi ngjarja? Ngjarja ndodhi në një ëmbëltore.
- Çfarë nuk dinte Albana? Albana nuk dinte të fliste gjuhën e nënës.
- Si fliste vajza? Vajza fliste me shenja ose duke tundur kokën.
-  Kush shkruan një letër? Autori u drejton një letër të gjithë fëmijëve dhe prindërve, që 

jetojnë jashtë shtetit.
Hapi V. 
Mësuesi / ja drejton nxënësit drejt leximit me role të pjesës (vajza – shitësja – autori).
Propozime të tjera:
5. Nxënësit i ndan në dy ose më shumë grupe dhe zhvillon bisedën për shokët / shoqet në 
mërgim dhe nxit nxënësit që të duan më shumë gjuhën e nënës.
Hapi VI. 
Mësuesi / ja shkruan disa këshilla të duhura, që fëmijët të mos harrojnë gjuhën e nënës kur 
ndodhen jashtë atdheut.

Mëso gjuhën e nënës!
Mos harro gjuhën shqipe!

Fol shqip, kur kthehesh në atdheun tënd!
Komuniko në telefon në gjuhën shqipe!

Lexo dhe shkruaj gjuhën e nënës!

Vlerësimi i nxënësve: Bën vlerësimin e nxënësve për aftësitë e demonstruara në leximin e 
tregimit, ritregimin, dallimin e përgjigjeve të sakta, shkrimin e saktë të këshillave.
Detyrë: Shkruaj një vjershë të shkurtër për shokët ose shoqet në mërgim: 
Bisedo me prindërit: Ç’duhet të bëjmë kur jemi jashtë shtetit, që të mos harrojmë shqipen?

Vërejtjet e mësuesit-it/es

MËSIMI 3

Mark Krasniqi

PËRTACI

Tema: “Përtaci”
Autori: Mark Krasniqi
Kompetenca: e të kuptuarit dhe të shprehurit, e të nxënit.
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të lexojë pjesën për ta kuptuar dhe me intonacion;
• të ritregojë duke veçuar mesazhin e pjesës;
• të tregojë përvoja vetjake, që kanë lidhje me temën. 

Metodologjia dhe veprimtaritë e nxënësve: Diskutim idesh, lexim i drejtuar, punë individuale, 
zinxhiri i shkaqeve.

Organizimi i orës dhe veprimtaritë e nxënësve
Hapi I. 
Mësuesi/ja - fton nxënësit të hapin Tekstin mësimor në fq. 13; lexon vargjet:

Një njeri përtac
   S’punonte aspak.
   Puna më e vogël,

I bëhej farmak.
Më pas, - organizon bisedën për përtacët dhe drejton pyetjet: - Si i kuptoni këto vargje? Lihen 
nxënësit që të shprehin lirshëm mendimet e tyre. 

-  Cilat cilësi të njeriut i do më shumë? Zgjidh cilësitë e tua? Secili nxënës shkruan cilësitë më 
të mira që ka në një fushë.

Hapi II
-  lexon vjershën në tërësi; Leximi i pjesës mund të bëhet në zinxhir ose me role - bën pushime 

për të sistemuar mbresat e nxënësve; - sqarojnë fjalët e panjohura; - fton nxënësit që lexojnë 
më mirë, ta lexojnë vjershën në tërësi;

-  organizon bisedë të shkurtër për përmbajtjen e vjershës: Për çfarë shkruan poeti? Si e 
kupton ti përtacin? Ç’është përtaci? Pse është i tillë? A duhet të jemi përtacë? etj.

Mesazhi i pjesës: Përtacia është mënyra më e keqe e shfaqjes së njeriut. 
Hapi III.
 Plotësohen pyetjet e rubrikës “Po ti?”

- jep udhëzime për detyrat nr. 1, nr. 2 dhe nr. 3, në fq. 14  të Tekstit mësimor;
- udhëzon nxënësit të gjejnë dhe nënvizojnë në tekst rimat;
- jep udhëzime për detyrat nr. 4, nr. 1 në fq. 7 të Tekstit mësimor;
-  organizon interpretimin e strofës që u pëlqen më shumë; - jep udhëzime për detyrën 

Shkruaj, në fq. 15 të Tekstit mësimor.

Vlerësimi i nxënësve: Bëhet vlerësimi i nxënësve për rezultatet e arritjeve duke u mbështetur 
në rezultatet e të nxënit.
Jep udhëzime për detyrën e nxënësit që do ta zhvillojnë në shtëpi. 

Vërejtjet e mësuesit-it/es

MËSIMI 4

Jovan Jovanoviq – Zmaj

LULEBORA

Tema: “Lulebora”
Autori: Jovan Jovanoviq – Zmaj
Kompetenca: e të kuptuarit e të shprehurit, e të menduarit, të nxënit.
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të lexojë me intonacion vjershën dhe zhvillon aftësinë e dëgjimit të teksteve artistike;
•  të dallojë poezinë nga tregimi, proza dhe aftësohet të njohë rimën në vjershë (ose formë 

tingëlluese);
•  të komentojë vargjet e poezisë duke veçuar ato që i pëlqejnë më shumë dhe aftësohet të 

njohë motivet kryesore në vjershë;
• të krijojë vargje kushtuar vjeshtës dhe njeh e ndjen melodinë e vjershës;

Metodologjia dhe veprimtaritë e nxënësve: Shoqërimi i ideve, dëgjim i drejtuar, krijim i lirë.

Organizimi i orës dhe veprimtaritë e nxënësve
Hapi I. 

- i fton nxënësit të hapin Tekstin në fq. 16;
- jep udhëzime për detyrën nr.1 në fq. 17 të Tekstit mësimor;
- i fton nxënësit të shikojnë ilustrimn në fq. 16 të Tekstit mësimor;
- lexon në tërësi vjershën;

Hapi II.
Shkruan në tabelë titullin e vjershës “Lulebora”. Në një tabak letre të bardhë është shkruar 
vargu i parë i çdo strofe. Nxënësit plotësojnë me vargjet e tjera sipas fantazisë së tyre (duke 
pasur parasysh dhe rimën në vargjet e poezisë). Lexohen krijimet e nxënësve duke veçuar ato 
që përafrohen më tepër me poezinë e tekstit.
Hapi III. 
Shpjegohen fjalët ose shprehjet e reja. Pasi vjersha lexohet me intonacion nga 2 – 3 nxënës, 
më pas: - i fton nxënësit ta komentojnë ilustrimin duke e krahasuar me vjershën; Komentohet 
vjersha varg pas vargu dhe përzgjidhen nga nxënësit vargjet që u pëlqejnë më shumë, duke 
argumentuar pse. Nxirret mesazhi i vjershës

- jep udhëzime për detyrat nr. 2, nr. 3 dhe nr. 4 në fq. 17, në Tekstin mësimor;
-  u kujton nxënësve ç’është rima dhe i udhëzon të gjejnë shembuj në vjershë; shembujt t’i 

nënvizojnë;
- pastaj i fton që rimat e gjetura t’i lexojnë.

Hapi IV. 
Secili nxënës krijon një poezi të shkurtër për lulet. Krijimet më të bukura të nxënësve ngjiten 
në muret e klasës.
Hapi V.
Paraqesin me vizatim një pjesë nga natyra. Këto vizatime ekspozohen te krijimet e tyre.

Vlerësimi i nxënësve: Vlerësohen nxënësit për leximin e poezisë, përgjigjet e drejtuara rreth 
poezisë, krijimet e tyre rreth luleve.
Detyra: Mësuesi/ja - jep udhëzime për detyrën, në f. 18 të Tekstit mësimor.

Vërejtjet e mësuesit-it/es

MËSIMI 5

Rrahman Dedaj

YLBERI

Tema: “Ylberi”
Autori: Rrahman Dedaj
Kompetenca: e të menduarit, të kuptuarit e të shprehurit, të nxënit.
Rezultatet e të nxënit:
Gjatë procesit mësimor, nxënësi/ja do të mund: 

• të flasë rrjedhshëm dhe të  identifikojë personazhet letrare;
•  të bëjë pyetje dhe jep përgjigje të thjeshta; kupton dhe përdor termin tekst poetik dhe 

prozë;
• të kuptojë realitetin në tekstin letrar dhe e paraqet përmbajtjen e tij në mënyrë jo letrare;
• të shoqërojë të folurit me shprehjen e duhur të fytyrës  dhe gjeste të përshtatshme.
•  të zhvillojë aftësinë e të kuptuarit të motiveve letrare të paraqitura si shkak-pasojë në 

tekstin letrar;

Organizimi i orës dhe veprimtaritë e nxënësve
- u propozon nxënësve të gjejnë sqarimin e fjalëve të panjohura ose më pak të njohura;
1. Marrëdhëniet pyetje-përgjigje.

- organizon bisedën rreth përmbajtjes së tekstit, si p.sh.: Ku zhvillohet ngjarja?
- Fton nxënësit të hapin librin në fq. 19; 
- Jep udhëzime për detyrën nr. 1, në fq. 20 të Tekstit mësimor. 

2. Loja e fishave.
Paraqiten para nxënësve 3 fisha me fjalët: 

Grupohen nxënësit sipas fishës që zgjedhin.
Grupi 1. Ylber (fëmijët thonë fjalë që lidhen me fjalën ylber).  
Grupi 2. Vocërrakja (çuditet, nget vrap, do të kapë ylberin, mërzitet...)
Grupi 3. nëna e kupton, e qetëson.)
U kërkohet nxënësve të çdo grupi t´u përgjigjen pyetjeve:
Çfarë pa vocërrakja? Çfarë do të bëjë nëna? Çfarë dëshiron vocërrakja? Si ndihet vocërrakja në
përpjekjet e saj për ta zënë ylberin? Përse ikën ylberi nga vocërrakja?
A vrapon vocërrakja pas ylberit? Çfarë i duhet të bëjë ylberit? Cila ishte dhurata më e bukur që 
vocërrakja kishte menduar për nënën? Si përfundon tregimi? etj.
3. Veprimtari e udhëhequr

- Mësuesi / ja, jep udhëzime për detyrat nr. 2 dhe nr. 3, në fq. 20 të Tekstit mësimor;
- i fton nxënësit të shikojnë ilustrimin në fq. 10, të Tekstit mësimor dhe të njohin personazhet;
- propozon që në bazë të veprimeve të personazheve të zbulojnë tiparet e tyre;
-  jep udhëzimet për rubrikën: Plotëso dhe shkruaj, zhvillo detyrën nr. 4  dhe 5 në fq. 20, të 

Tekstit mësimor.
- u propozon nxënësve që t’i nënvizojnë me ngjyra fjalitë e vocërrakës dhe fjalët e poetit;
-  jep udhëzime për rubrikën Po ti?  të Tekstit mësimor dhe udhëzon nxënësit si të shprehin 

dëshirat e tyre.

Vërejtjet e mësuesit-it/es

Ylber Nënavocërrakja

KAPITULLI II

PËRRALLA IME, SUGJERIME

Rezultatet e të nxënit për këtë kapitull. Nxënësi/ja do të jetë në gjendje:
• të shpjegojë prirjet, mendimet dhe ndjenjat e veta pas dëgjimit/leximit të tekstit letrar; 
• të bisedojë me nxënësit e tjerë si i ka përjetuar tekstet, ; 
• të gjejë lidhshmërinë e temës dhe përmbajtjes së tekstit letrar me përvojën e vet; 
• të  dallojë sipas formës dhe përmbajtjes: tregimin dhe përrallën;
•  të kuptojë dallimin e botës së përrallës nga realiteti i paraqitur në një tregim, ku bota letrare 

është e ngjashme me botën në të cilën jetojmë;
• të krahasojë sjelljen e mirë dhe të keqe të personazheve; 
• të tregojë përmbajtjen e përrallës apo tregimit në bazë të organizuesit grafik.

Si të punojmë me këtë dyfaqëshe. Për punën në këtë dyfaqëshe propozojnë këtë veprimtari:
1. Nxënësit vëzhgojnë me kujdes ilustrimin dhe japin pëlqimin e tyre;
2. Mësuesi/ja organizon bisedë rreth ilustrimit;
3. Mësuesi/ja jep udhëzime për detyrën nr.1 ;
4.  Mësuesi/ja i ndan nxënësit në grupe për secilën pjesë që paraqet ilustrimi dhe punën e 

tyre në grupe e paraqesin me fjalë para klasës;
5. Mëseusi/ja jep udhëzime për detyrën nr. 2, në këtë dyfaqëshe.
6. Nxënësit përjetojnë dhe sqarojnë tekstet artistike, duke bërë pyetje pse?
7. Nxënësit zhvillojnë aftësinë e leximit dhe të dëgjimit të teksteve të ndryshme artistike.

MËSIMI 6

Agim Deva

LIBRI, RADIOJA DHE TELEVIZORI

Tema: “Ylberi”
Autori: Agim Deva
Kompetenca: e komunikimit dhe të shprehurit, menduarit, qytetare.
Rezultatet e të nxënit:
Gjatë procesit mësimor, nxënësi/ja do të mund:  

• të lexojë pjesën duke respektuar shenjat e pikësimit;
•  të dallojë personazhet reale dhe jo reale në pjesën e dhënë, duke treguar cilësitë e 

secilit; 
• të tregojë brendinë sipas grafikut organizues.
• të pranojë shikimin nga këndvështrimi i një personazhi
• të zhvillojë aftësinë e krijimeve me shkrim.

Metodologjia dhe veprimtaritë e nxënësve: Bisedë paraprake, analizë personazhesh, shkrim 
i lirë.

Organizimi i orës dhe veprimtaritë e nxënësve
Hapi I. 
Mësuesi/ja zhvillon një bisedë paraprake me nxënësit se:  - Si e kalojnë kohën e lirë? 
- Cili prej këtyre aktiviteteve të pëlqen më shumë dhe pse?
Hapi II. 
Mësuesi / ja 

- fton nxënësit të hapin Tekstin mësimor në fq. 24: 
- organizon bisedë të shkurtër për librin, radion e sidomos televizorin;
- jep udhëzime për detyrën nr. 1, në fq. 25 të Tekstit mësimor;
- e lexon tekstin në tërësi;
- gjejnë dhe sqarojnë fjalët e panjohura;
- organizon bisedën për përmbajtjen e tregimit;

Hapi III. 
Mëseusi / ja - jep udhëzime për detyrat nr. 2, nr. 3, nr. 4, nr. 5 dhe nr. 6, në fq. 25 të Tekstit 
mësimor;

-  fton nxënësit të shikojnë ilustrimin në fq. 24 të Tekstit mësimor dhe bisedojnë për të duke 
pasur parasysh edhe tregimin; 

Hapi IV. 
Mësuesi drejton nxënësit të zhvillojnë rubrikën Po ti?

- jep udhëzime për detyrën 1 f. 26, të Tekstit mësimor;
- punimin më të mirë e lexon para klase.

Vërejtjet e mësuesit-it/es

MËSIMI 7

Popullore

MENÇURIA E NJË PLAKU

Tema: “Ylberi”
Autori: Popullore
Kompetenca: e të kuptuarit dhe të shprehuarit, e të menduarit, e aftësisë për jetën.
Rezultatet e të nxënit: të kompetencave sipas temës mësimore. 
Gjatë procesit mësimor, nxënësi/ja do të mund: 

• të lexojë rrjedhshëm e me kuptim pjesën;
• të tregojë ngjarjen sipas grafikut organizues;
• të japë gjykimin dhe mendimin e tij rreth personazheve;
• të përshkruajë cilësitë e personazheve. 
• të zhvillojë aftësinë e të shprehurit.

Metodologjia dhe veprimtaritë e nxënësve: Diskutim paraprak, dëgjim i drejtuar, harta e 
ngjarjes, analizë personazhesh.

Organizimi i orës dhe veprimtaritë e nxënësve
Hapi I. 
Mësuesi/ja zhvillon një diskutim paraprak me temën: Unë dua të rritem e të bëhem i zoti i 
vetes. Zhvillon situatën e të nxënit në fillim të mësimit. Udhëzon nxënësin të plotësojë fjalitë 
me fjalën e duhur (i mençur, dembel, lojcak, shumë, gabime, i zoti).
Pleqtë janë të _____________________.
Fëmijët shpesh bëjnë _______________.
Mua më pëlqen të jem ______________.
Mua shpesh më thonë ______________.
Në shtëpi unë ndjehem _____________.
Hapi II. 
Lexim. Harta e ngjarjes. Mësuesi i njeh nxënësit me titullin e pjesës “Mençuria e një plaku”. 
Lexohet në heshtje për disa minuta. Nënvizohen fjalët apo shprehjet e reja. Leximi zinxhir i 
pjesës nga nxënësit e klasës dhe leximi me paragrafë nga nxënësit që lexojnë më bukur.
Hapi III. 
Mësuesi / ja udhëzon nxënsit si të plotësojnë “Harta e ngjarjes” sipas pyetjeve të dhëna në hartë.

Hapi IV. 
Plotësohet rubrika “Kthehu te teksti”.

- Çfarë porosie u la plaku djemve, para se të vdiste?
- Pse filluan të grindeshin vëllezërit?
- Kush kaloi para shtëpisë së tyre?
- Çfarë u tha plaku?
- Si ua zgjodhi ngatërresën që e kishin vëllezërit për ndarjen e pasurisë? etj.
-  jep udhëzime për detyrën nr. 1, në fq. 28 të Tekstit mësimor dhe detyrat nr. 2, nr. 3 dhe nr. 4, 

në fq. 28 të Tekstit mësimor;
- jep udhëzime për detyrën fjalëkryqi, fq. 29 të Tekstit mësimor.

Harta e ngjarjes

Ku? Kush?

Çfarë?

Si?

Pse?

Vlerësimi i nxënësve. Vlerësohen nxënësit për leximin e rrjedhshëm, kuptimin e pjesës me 
anë të grafikut organizues dhe të analizës së personazheve. 
Detyrë: Sill një fabul të treguar nga gjyshi/gjyshja juaj.
Planifikimi i mësimit.

Vërejtjet e mësuesit-it/es

MËSIMI 8

Popullore 

UJKU DHE QENGJI

Tema: “Ujku dhe qengji”
Autori: Popullore
Kompetenca: e të kuptuarit dhe të shprehurit, e të mësuarit për të nxënë, personale.
Rezultatet e të nxënit: të kompetencave sipas temës mësimore. 
Gjatë procesit mësimor, nxënësi/ja do të mund:  

• të lexojë rrjedhshëm e me kuptim tekstin;
• të parashikojë se çfarë do të ndodhë në tekst, duke u mbështetur në atë që lexon;
• t´u përgjigjet pyetjeve rreth brendisë së tekstit;
• të analizojë personazhet e tekstit.

Metodologjia dhe veprimtaritë e nxënësve: Diskutim paraprak, dëgjim i drejtuar nëpërmjet 
grafikut organizues, ritregim, analizë personazhesh.

Organizimi i orës dhe veprimtaritë e nxënësve
Hapi I. 
Diskutim paraprak. 

- organizon bisedën për ujkun dhe për qengjin,
 - çfarë dinë nxënësit nga përvoja e tyre;
- organizon bisedën për përmbajtjen e fabulës;
- jep udhëzime për detyrat nr. 1 dhe nr. 2, në fq. 31. të Tekstit mësimor;
-  fton nxënësit të shikojnë ilustrimin në fq. 31 të Tekstit mësimor dhe jep udhëzime për 

detyrat nr. 3, nr. 4, në fq. 31 të Tekstit mësimor;
Hapi II. 
Secilit nxënës i është përgatitur një fletë anketimi (pyetësor) me pyetjet e dhëna në rubrikën 
“Kthehu te teksti?”.
Hapi III. 
Dëgjim i drejtuar nëpërmjet grafikut organizues. Mësuesi/ja udhëzon nxënësit të:

- njohin veçoritë e fabulës popullore;
- dallojnë nga pamja grafike tekstin në prozë;
- zhvillojnë aftësinë e tregimit me fjalë të fabulës;
- dallojnë personazhet letrare;
- kuptojnë motivet që përcaktojnë sjelljen e personazheve letrare;
- zhvillojnë aftësinë e të shprehurit.

Hapi IV. 
Ritregim përmes teknikës Harta e ngjarjes

Harta e ngjarjes

1. Ku ndodhi ngjarja? 2. Kur ndodhi?

5. Pse ndodhi? 

3. Kush u përfshi në ngjarje? 4. Çfarë ndodhi?        

Hapi V
- secili nxënës jep përvojën e tij personale përmes rubrikës “Po ti?“.
-  fton nxënësit të mendojnë rreth situatës: Kur jeni vetëm përballë padrejtësisë, dhe 

kundërshtari ka vendosur që me çdo mënyrë të mbrohet me të padrejtën, çfarë duhet të 
bëjmë?

-  udhëzon nxënësit ta vazhdojnë bashkëbisedimin me prindërit dhe të lexojnë këtë fabul te 
shtëpia, për të përsosur teknikën e leximit.

Vërejtjet e mësuesit-it/es

MËSIMI 9

Popullor 

KUSH PUNON, GËZON

Tema: “Kush punon, gëzon”, 
Autori: Popullore 
Kompetenca: e të mësuarit për të nxënë. 
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të lexojë tregimin me intonacion;
• të dallojë personazhet e tregimit;
• të nxjerrë mesazhin e tregimit;
• të analizojë personazhet duke u bazuar në cilësitë e tyre;
• të lexojë me role pjesën dhe të përjetojë e sqarojë tekstin artistik.

Metodologjia dhe veprimtaritë e nxënësve: Diskutim, shkrim i shpejtë, stuhi mendimesh, 
lexim në role,  analizë personazhesh, grafiku i ritregimit.

Organizimi i orës dhe veprimtaritë e nxënësve
Hapi I. 
Shkrim i shpejtë: - fton nxënësit të hapin Tekstin mësimor në fq. 33 dhe i udhëzon që çdo 
vagoni t’i vendosin një punë që ata kanë dëshirë të bëjnë.
Hapi II.
Organizon bisedën për titullin; Stuhi mendimesh. Vendos titullin “Kush punon, gëzon“, dhe i 
fton nxënësit të shkruajnë përreth fjalës mendimet e tyre se si e kuptojnë titullin.
Hapi III. 
Lexim me role: I vendos nxënësit sipas roleve: vëllezërit, plaku- lexon tekstin në tërësi.

- bën pauzë për të sistemuar mbresat;
- shënojnë dhe sqarojnë fjalët e panjohura;
- organizon bisedën për përmbajtjen e shkurtër të këtij tregimi popullor;
- jep udhëzime për detyrat nr. 1, nr. 2, të Tekstit mësimor;

Hapi IV. 
-  fton nxënësit të shikojnë ilustrimet në fq. 34 dhe organizon bisedën për të, duke e krahasuar 

me tekstin;
- jep udhëzime për detyrën Ushtrohu: nr. 1 -2 -3  në fq. 35, të Tekstit mësimor;

Hapi V.
Grafiku i ritregimit, nxënësit ndërtojnë grafikun e zhvillimit të ngjarjes dhe shkruajnë se ku e 
gjeti gëzimin vëllai i vogël.
Hapi VI. 
Fton nxënësit në bisedë dhe i këshillon për vlerat e punës.

Vërejtjet e mësuesit-it/es

KAPITULLI III

DITARI IM

Rezultatet e të nxënit për këtë kapitull. 
Nxënësi/ja do të jetë ne gjendje:

• të shpjegojë prirjet, mendimet dhe ndjenjat e veta pas dëgjimit / leximit të tekstit letrar; 
• të bisedojë me nxënësit e tjerë si e ka përjetuar tekstin letrar çdonjëri prej tyre; 
• të  shprehë mesazhin e një teksti letrar, përmes njërës nga format shprehëse: të folurit, të 

shkruarit, duke vizatuar; 
• të përgjigjet në pyetje për vjershën e lexuar; 
• të krahasojë veçoritë e vjershës: rimën, strofën dhe vargun;
• të vërejë ritmin dhe rimën në poezitë për fëmijë;
• të dallojë veçoritë pozitive të personazheve në tekstin letrar; 
• të bisedojë me shokët për vlerat e tekstit letrar; 
• të japë argumentet e veta për vlerat e tekstit letrar.
• t´u propozojë shokëve të klasës librat që ka lexuar vetë duke u dhënë shpjegime. 

Fëmijët e duan shumë ditarin. Në ilustrimin e dhënë në këtë dyfaqëshe paraqitet me dashuri 
mirëseardhja e nxënësve në botën e këtij libri.
Për punën në këtë dyfaqëshe propozojmë këto veprimtari:

1. Mësuesi/ja i fton nxënësit të hapin librin dhe fillojnë bisedën rreth ilustrimit.
2.  Nxënësit mund të marrin ditarin e tyre dhe të nisin komunikimin për ngjarjet që ato kanë 

shënuar.
3. Nxënësit flasin për përvojat e tyre.
4.  Nxënësit mund të organizohen në grupe dhe secili grup të zhvillojë bisedën e vet për atë 

që i gëzon apo i mërzit.
5. Së bashku me mësues-in/ en bëjnë analizën e punës dhe plotësojnë njëri-tjetrin.
6.  Mësuesja, më pas, u  jep detyrë që të vizatojnë sipas dëshirës dhe të bashkëbisedojnë për 

veten e tyre.
7. Pas përfundimit të punës, nxënësit i varin punimet e veta në murin e klasës.
8. Mësuesi/ja organizon vlerësimin e punimeve.

MËSIMI 10

Shefik Osmani

ALFABETI I GJUHËS SHQIPE

Tema: “Alfabeti i gjuhës shqipe”, 
Autori: Shefik Osmani
Kompetenca: E të mësuarit për të nxënë, e të menduarit, personale  
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund:  

• të lexojë tregimin me intonacion;
• të ritregojë brendinë duke iu përgjigjur pyetjeve;
• të hartojë pikat e planit duke e ndarë tregimin në  pjesë;  
• të flasë për rëndësinë që ka alfabeti;
• të gjykojë veprimet e personazheve me argumente.

Metodologjia dhe veprimtaritë e nxënësve: Harta e mendimit, lexim i drejtuar, punë në grupe.

Organizimi i orës dhe veprimtaritë e nxënësve
Hapi I. 
Në një tabak të bardhë letre janë vënë disa shkronja nga alfabeti, nxënësi / ja, zhvillon lojën me 
shkronjat e alfabetit. Mësuesi drejton pyetjet:
- Sa shkronja ka alfabeti ynë? 
Hapi II.
Ushtrohemi pak me shkronjat e alfabetit. Mësuesi / ja i drejton nxënësit të zhvillojnë ushtrimin 
1  - 2  -3 – 4 në faqen 39. Vendosni librat që keni në çantë, sipas rendit alfabetik të titujve?
Shkruaj sipas alfabetit, titujt e librave të mëposhtëm. Ndiqni shokun ose shoqen, nëse po 
gabon dhe korrigjoni gabimin etj.
Hapi III. 
Lexim me ndalesa. Ndalesa e parë. Pasi lexon pjesën pyet nxënësit: 

1. Çfarë mbresash të krijohen kur lexon titullin e tekstit? Tregoji ato me fjalët e tua. 
2. Thuaj fabulën e këtij tregimi.
3.  Cilat janë personazhet e këtij tregimi?
Ndalesa II. Lexon dhe njëherë me kujdes tekstin dhe i përgjigjet pyetjeve: 
- Biseda që bëjnë gjyshi dhe Era është në formën e____________________
- Çfarë porosie ka për  ty ky tregim?
-  Alfabeti i gjuhës shqipe që e përdorim sot është  krijuar në: a) Shkodër b) Tiranë c) Manastir     

d) Prishtinë
Hapi IV. 
Punë në grupe: Mësuesi/ja fton nxënësit të zhvillojnë rubrikën “Ushtrohu“, dhe i udhëzon të 
formojnë grupin e Naim Frashërit dhe grupin e Gjergj Fishtës, dhe përpiqen të përshkruajnë 
me fjalët e tyre vargjet e poetëve për gjuhën shqipe. 
Hapi V.
Shkrim i lirë: Nxënësit shkruajnë vargjet e tyre për gjuhën shqipe, shkrimi më i mirë vendoset 
në stendën e klasës. 

Detyrë: Vizatim i lirë për shkronjat.

Vërejtjet e mësuesit-it/es

MËSIMI 11

Narta Naraçi

VITI I RI

Tema: “Viti i Ri”
Autori: Narta Naraçi
Kompetenca: e të mësuarit për të nxënë, e të kuptuarit dhe të shprehurit. 
Rezultatet e të nxënit: të kompetencave sipas temës mësimore:
Gjatë procesit mësimor, nxënësi/ja do të mund:  

• të lexojë poezinë rrjedhshëm e me ndjenjë;
• të shprehë me fjalët e tij/esaj se kur ndihet i lumtur dhe i gëzuar; 
• të japë argumente rreth temës së mësimit.

Metodologjia dhe veprimtaritë e nxënësve: Pyetja e ditës, dëgjim i drejtuar, tullumbacja e 
pyetjeve, shkrim i imagjinuar.

Organizimi i orës dhe veprimtaritë e nxënësve
Hapi I. 
Shkruhet në tabelë pyetja: Sa i doni festat?
Hapi II.
Njihen nxënësit me titullin e poezisë “Viti i Ri”, lexohet poezia nga mësuesi/ja, me intonacion 
gëzimi.
- Komentohen vargjet e strofës së parë: - Komentohen vargjet e strofës së dytë dhe jepet 
mesazhi i poezisë:
Mësuesi / ja përmes teknikës tullumbacja e pyetjeve shkruan tri pyetje të ndryshme të cilat u 
përgjigjen sipas grupeve të punës të krijuara nga mësuesja.  

Ç’dëshironi ju                        Si e mendoni ju                        Pse njerëzit kur e duan
me gjithë shpirt                   festën e Vitit të Ri ?                  dhe rrinë me njëri-tjetrin
për vit të ri?                                                                          ndihen të lumtur?

Hapi III. 
Punohen rubrikat e tekstit “Pyetje rreth tekstit”.

- Jep udhëzime për detyrat nr. 1 dhe nr. 2, në fq. 42 të Tekstit mësimor;
- Organizon bisedën me nxënës për përmbajtjen e vjershës;
- Jep udhëzime për detyrat nr. 3 – 4 - në fq. 42 të Tekstit mësimor;
- Jep udhëzime për detyrat nr. 5 - 6 -. 7, në fq. 42 të Tekstit mësimor.
Hapi IV. 

Shkrimi i lirë. Udhëzon nxënësit të bëjnë kartolinën e tyre dhe të shkruajnë sipas dëshirës për 
Babagjyshin.

Vërejtjet e mësuesit-it/es

MËSIMI 12

Hans K. Andersen 

ROSAKU I VOGËL I SHËMTUAR

Tema: “Rosaku i vogël i shëmtuar”
Autori: Hans K. Andersen 
Kompetenca: e të mësuarit për të nxënë, e të kuptuarit dhe të shprehurit, qytetare 
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të lexojë rrjedhshëm e me kuptim tregimin;
• të shprehë pëlqimet duke ilustruar me pjesë nga teksti;
• të lidhë tregimin me histori të dëgjuara apo lexuara;
• të japë gjykimin e mendimin e tij rreth personazheve;
• të lexojë dhe interpretojë në role pjesën.

Metodologjia dhe veprimtaritë e nxënësve: Shikim i organizuar, diskutime, dëgjim i drejtuar, 
analizë personazhesh, krijimi i lirë.

Organizimi i orës dhe veprimtaritë e nxënësve
Hapi I. 
Sot do të lexojmë një pjesë që flet për një rosak të vogël. Ju do të dëgjoni me vëmendje për ta 
kuptuar sa më mirë ngjarjen. Pyeten nxënësit: Çdo të thotë të jesh ndryshe nga të tjerët? A i 
pranon të tjerët ashtu si janë? Pse duhet t’i pranojmë njerëzit ashtu si janë?
Hapi II.
Lexim me ndalesa dhe pyetje rreth tekstit që dëgjuan. Zhvillon rubrikën Ushtrohu.

- Kush është personazhi kryesor?
- Pse u detyrua rosaku i vogël të ndahej nga vëllezërit? 
- A të pëlqen ngjarja? Pse?

Leximi i pjesës me role (rosaku i shëmtur-vëllezërit - mjellmat).
Hapi III. 
Analizë personazhesh.
Rosaku i vogël – Nryshe nga të tjerët – Gjykimi 
Rosaku – Mjellmë –  
Hapi IV. 
Tregon përmbajtjen sipas organizuesit grafik nga 1 deri në 6.
Hapi V. 
Mësuesi zhvillon rubrikën “Po ti? “.

Vlerësimi i nxënësve: Nxënësit vlerësohen: për qartësinë në përgjigje të pyetjeve dhe të 
përmbledhjes së materialit, për mënyrën se si iu përgjigjën kërkesave të rubrikave të librit dhe 
si i plotësuan ushtrimet.
Detyrë: Leximi i rrjedhshëm i tregimit. Shkruani një ngjarje si modeli i dhënë në tekst.

Vërejtjet e mësuesit-it/es

MËSIMI 13

Bekim Gaçe

SHOKU IM

Tema: “Shoku im”
Autori: Bekim Goçe 
Kompetenca: Lexojmë
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund:  

• të shprehë mendimin personal rreth situatës së të nxënit;
• të lexojë për të marrë informacion rreth temës dhe diskuton rreth saj.
• të përmbledhë informacionin e marrë me anë të organizuesit grafik.

Metodologjia dhe veprimtaritë e nxënësve: Parashikim, Imagjinatë e drejtuar, Ditari 
dypjesësh, Rrjet diskutimi.

Organizimi i orës dhe veprimtaritë e nxënësve
Hapi I. 
Parashikimi: Dil rrotull fol rrotull. (Sqarim për lojën. Nxënësit do të lëvizin lirshëm nëpër klasë, 
derisa të dëgjojnë një herë përplasjen e shuplakave të mësuesit / es, ndërkohë mësuesi / ja shkruan 
në tabelë pyetjen e parë. Nxënësit kapen në dyshe dhe diskutojnë rreth pyetjes. Pas pak, mësuesi 
/ ja përplas duart dy herë. Nxënësit shpërndahen përsëri, mësuesi/ja shkruan pyetjen e dytë. Kur 
nxënësit të dëgjojnë përplasjen e shuplakave një herë do të kapen në dyshe me një shok tjetër, dhe 
diskuton pyetjen. Veprohet kështu edhe për pyetjen e tretë. Ulen nxënësit nëpër vende dhe pyesim 
2-3 nxënës me kë ishe herën e parë në dyshe? Kush iu përgjigj pyetjes? Si? Po me pyetjen e dytë me 
kë ishe në dyshe? Si u përgjigje? E kështu me radhë? ). 

Loja mbështetet në tri pyetje, të cilat i drejton mësuesi/ja hap pas hapi, ndërkohë që nxënësit 
lëvizin. Ata ndalojnë kur dëgjojnë përplasjen e duarve një herë.

Pyetja I: – Cili është libri juaj i preferuar dhe pse?
Pyetja II: – A i zbaton ti disa rregulla gjatë kohës së lirë? Cilat?
Pyetja III: – Cili ka qenë libri yt që ke lexuar së fundmi?

Në përfundim të lojës aktivizojmë tre nxënës të diskutojnë rreth pyetjeve.
Hapi II. 
Lexim përmbledhje në dyshe. Nxënësit do të punojnë në dyshe. Në fillim do të lexojë nxënësi A 
një paragraf dhe e përmbledh atë, kurse nxënësi B pyet nëse ka diçka të paqartë. Në paragrafin 
e dytë këmbejnë rolet, pra, lexon nxënësi B, pyet nxënësi A. Punohet kështu deri në fund.
Hapi III. 
Punohen rubrikat “Kuptojmë tekstin”, “Ushtrohu”, dhe “Po ti ”duke aktivizuar sa më shumë 
nxënës.
Hapi IV. 
Pyeten nxënësit: Ju pëlqen mbyllja? Pse?
Hapi V. 
Shkruaj edhe ti.

Detyrë: Vizato një dhuratë për shokun/shoqen.

Vërejtjet e mësuesit-it/es

MËSIMI 14

Xhani Rodari

PO TË QESHIN GJITHË FËMIJËT

Tema: “Po të qeshin gjithë fëmijët”
Autori: Xhani Rodari 
Kompetenca: e të kuptuarit dhe të shprehurit, e të mësuarit për të nxënë.  
Rezultatet e të nxënit: të kompetencave sipas temës mësimore: 
Gjatë procesit mësimor, nxënesi/ja do të mund: 

• të lexojë tregimin duke vënë në dukje gjërat tërheqëse;
• të përcaktojë duke argumentuar llojin e tekstit që lexon;
• të dallojë cilësitë e personazhit mbi bazën e veprimeve të tij; 
• të shprehë ndjenjat dhe mendimet rreth pjesës dhe informacioneve të grumbulluara.

Metodologjia dhe veprimtaritë e nxënësve: Shikim i organizuar, dëgjim i drejtuar, rrjeti i 
diskutimit, rrethi i koncepteve.

Organizimi i orës dhe veprimtaritë e nxënësve
Hapi I. 
Imagjinatë e drejtuar: U kërkohet nxënësve që t’i ulin kokat mbi tryezë, t’i mbyllin sytë dhe të 
marrin frymë tri herë, ngadalë e thellë, për t`u qetësuar. Veprimtaria shoqërohet me muzikë 
(Kënga e gëzueshme). Së pari: Mendoni sikur po bëhemi gati me shokët dhe mësuesen të 
shkojmë në park. Pas 2 minutash: Po ecni nëpër park dhe dëgjojmë..., ndiejmë..., nuhasim...
Në përfundim: Shkruajnë përfytyrimet e tyre.
Hapi II. 
Mësuesja lexon vjershën bukur dhe me intonacion. Pas rileximit të vjershës nga nxënës të 
ndryshëm, u kërkojmë të zgjedhin 4 vargje që iu pëlqejnë më shumë dhe t’i komentojnë. Në 
përfundim mund të vizatojnë atë çka imagjinuan në fazën e parë.

Hapi III. 
Punohet rubrika “Kupto tekstin”. Rrjet diskutimi.
Shtrohet për diskutim pyetja: A ju pëlqen mendimi i autorit ? Pse? U kërkojmë më parë të 
pozicionohen e më pas të gjejnë argumente bindëse për të treguar pse zgjodhi atë pozicion.

Hapi IV. 
Udhëzon nxënësit të zhvillojnë rubrikat Ushtrohu dhe Po ti ?

- Zbulo: Kjo vjershë ka __________ strofa që kanë nga __________ vargje.
- Gjej dhe shkruaj një rimë nga vjersha?
- Thuaj me fjalët e tua porosinë e kësaj vjershe.

Mësuesja zhvillon me nxënësit rrethin e koncepteve. Po ti a ke të njëjtin mendim si autori?
Çfarë të ka pëlqyer më shumë në këtë vjershë?

Vlerësimi: Nxënësit vlerësohen: për imagjinatën, për saktësinë me të cilën komentuan vargjet 
e vjershës, si dhe për argumentimin që i bëri pyetjes binare.
Detyra: Detyra e tekstit.    

   Fragmenti    Komenti

           Po                               A ju pëlqen mendimi i autorit?                            Jo

Pse

KAPITULLI IV

VENDLINDJA IME

Rezultatet e të nxënit për këtë kapitull
1.Të dëgjuarit e teksteve të ndryshme

•  Nxënësi: të do të mund kuptojë, të krahasojë dhe të përmbledhë mendimet e të tjerëve 
nga materialet e dëgjuara, shikuara ose të prezantuara, si dhe të reflektojë për to; të japë 
mendimet dhe gjykimet e tij rreth teksteve që dëgjon. 

2.Të folurit për të komunikuar dhe për të mësuar: 
•  të zgjedhë formën e përshtatshme për të përcjellë informacionin, idetë, ndjenjat dhe 

pikëpamjet e tij; - (merr pjesë në biseda duke pyetur dhe duke iu përgjigjur pyetjeve); 
• të  identifikojë materiale të ndryshme dhe i përdor për të dhënë mesazhe ose porosi 

nëpërmjet prezantimit të  tyre në klasë. 
3. Të lexuarit e teksteve, interpreton pjesë të ndryshme të tekstit; të lidhë pjesët e ndryshme të 
një teksti dhe t´i analizojë ato. 

Zhvillimi i veprimtarive nga mësuesi: 
Sugjerojmë që puna në këtë dyfaqëshe të bëhet në përfundim të kapitullit. Për punë në këtë 
dyfaqëshe propozojmë këtë veprimtari:

1. Nxënësit shikojnë me kujdes figurën në dyfaqësh;
2. Organizon bisedë rreth ilustrimit në këtë dyfaqësh;
3. Jep udhëzime për detyrën nr.1. të Tekstit mësimor;
4. Nxënësit i ndan në dy grupe:
5. Grupi i parë flet për vendlindjen.
6. Grupi i dytë flet se si ta duam dhe ta ruajmë atë.
7. Jep udhëzime për detyrën nr. 2, të Tekstit mësimor.
8. Nxënësit përjetojnë dhe sqarojnë Tekstet artistike.
9. Nxënësit zhvillojnë aftësinë e leximit të tekstit poetik.



29

MËSIMI 15

Ramadan Pasmaçiu

NJË NDODHI NË RRUGË

Tema: “Një ndodhi në rrugë”
Autori: Ramadan Pasmaçiu 
Kompetenca: e të kuptuarit dhe të shprehurit, e të mësuarit për të nxënë, qytetare. 
Rezultatet e të nxënit: të kompetencave sipas temës mësimore:
Gjatë procesit mësimor, nxënësi/ja do të mund: 

• të përshkruajë me fjalë të thjeshta personazhet e tregimit;
• të tregojë brendinë e ngjarjes sipas grafikut organizues;
• të lidhë tregimin me ndodhi nga jeta e tij/e saj. 
• të dramatizojë pjesën në role;
• të demonstrojë aftësi të bashkëpunimit në grupe;
• të nxjerrë mesazhin e tregimit;
•  të tregojë  “dobësitë” e fëmijëve.

Metodologjia dhe veprimtaritë e nxënësve: Kubimi, pyetja e ditës, lexim në role, analizë 
personazhesh, grafiku i ritregimit

Organizimi i orës dhe veprimtaritë e nxënësve
Hapi I. 
Përshkruaj Luanin dhe Lulin.
Krahasoji ato me dy shokët e ngushtë.
Kujto një fragment nga teksti.
Analizo personazhet kryesore.
Përmblidh pjesën me 5 fjali.
Argumento: Pse gjyshi nuk pranoi ndihmën e Luanit dhe Lulit?
Hapi II. 
Punohet rubrika “Kupto tekstin”. Nxënësi/ja dallon tekstin teatral nga teksti poetik dhe 
tregimtar, përgjigjen për ushtrimet e dhëna.
Bëhet leximi i pjesës me role (Luli, Luani, gjyshi, Agroni).
Mesazhi i pjesës: Bëhu i zoti vetes.
Hapi III. 
Veçohen personazhet kryesore të pjesës, Luli, Luani, Agroni. U kërkohet nxënësve që të bëjnë 
një krahasim Unë dhe Luli ose Luani ose Agroni.
Ku ngjasoj me _________?
Ku ndryshoj me ________?
Hapi IV. 
Shkruaj të përmbledhur me disa fjali grafikun e ritregimit.

Vërejtjet e mësuesit-it/es

Titulli _________________________
Personazhet ___________________
Problemi ______________________
Ngjarja ________________________

MËSIMI 16

Naim Frashëri

ZOGU DHE DJALI

Tema: “Zogu dhe djali”
Autori: Naim Frashëri 
Kompetenca: e të kuptuarit dhe të shprehurit, e të mësuarit për të nxënë, qytetare.  
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund:  

•  të flasë rrjedhshëm, kuptueshëm dhe me intonacionin e duhur, kur tregon ngjarje nga 
përvoja vetjake. 

• të lexojë bukur dhe me intonacion vjershën. 
• të komentojë vargjet e vjershës.

Metodologjia dhe veprimtaritë e nxënësve: Imagjinatë e drejtuar, leximi i drejtuar, ditari 
dypjesësh

Organizimi i orës dhe veprimtaritë e nxënësve
Hapi I. 
I udhëzon nxënësit të jenë të vëmendshëm se do të udhëtojnë me sytë e mendjes, ndaj të 
ulim kokat mbi tryezë dhe të mbyllin sytë. U kërkon që të marrin frymë ngadalë e thellë, për t’u 
qetësuar. Mësuesi/ja drejton imagjinatën e tyre përmes situatash.
Së pari: Imagjinoni një ditë të ftohtë dimri. Një zog në dritare ju zgjon nga gjumi.
Në duart e tua është zogu, e ka ndjerë ngrohtësinë e duarve të tua dhe tani cicëron me një zë 
më lutës. Fton nxënësit të shkruajnë përfytyrimet e tyre, çfarë do të bëjnë me zogun. Mësuesja 
mbledh fletët dhe lexon disa prej perfundimeve.
Hapi II. 
Veprimtari leximi e drejtuar. Udhëzohen nxënësit të hapin librin dhe të lexojnë titullin. Si e 
kuptojnë atë? Priten përgjigjet e nxënësve.
Vjersha lexohet me disa ndalesa. Pas çdo ndalese nxënësit pyeten në lidhje me vargun që lexuan. 
pyeten: Si mendon se do vazhdojë...?
Ndalesa I, pas vargut të katërt.
- Ç’bëri djali?
Si ishte zogu?
Ç’po bënte zogu? Si mendoni se do vazhdojë...? 
Ndalesa II pas vargut të gjashtë.
- Çfarë i tha zogu djalit?
- Si ishte zogu?
 - Çfarë ngjashmërie kishte me djalin? Si mendoni se do vazhdojë...?
Ndalesa III, pas vargut të dhjetë.
- Pse djali duhet ta lëshonte zogun?
- Kush e priste zogun në fole?
- Si ishte koha? Si mendoni se do vazhdojë...? 
Ndalesa IV, deri në fund të vjershës.
Cilat fjalë dëgjoi djali?
Çfarë bëri djali?
Hapi III. 
Mesazhi: Liria është e çmuar.
Punohet rubrika “Kuptojmë tekstin“. Shpjegohen fjalët që nxënësit s´i kuptojnë. 

Hapi IV. 
Ditari dypjesësh. Pas rileximit të vjershës nga nxënës të ndryshëm, u kërkohet të zgjedhin katër 
vargje që u pëlqejnë më shumë dhe t’i komentojnë. 

Diskutohen disa nga punimet e nxënësve. 

Vlerësimi: Vlerësohen për përshkrimin me imagjinatë dhe pjesëmarrjen në diskutim të situatës 
së të nxënit.

Vërejtjet e mësuesit-it/es

   Fragmenti    Komenti

MËSIMI 17

Dragan Radulloviq

UNË NUK DUA TË JEM VETËM

Tema: “Unë nuk dua të jem vetëm”
Autori: Dragan Radulloviq 
Kompetenca: e të kuptuarit dhe të shprehurit, e të mësuarit për të nxënë, personale. 
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të renditë disa lloje tekstesh që kemi punuar deri më tani;
• të shpjegojë me fjalë të thjeshta kuptimin e titullit;   
• të lexojë rrjedhshëm e me kuptim tekstin;
• të parashikojë se çfarë do të ndodhë në tekst, duke u mbështetur në atë që lexon;
• t’ u përgjigjet pyetjeve rreth brendisë së tekstit;
• të analizojë llojet e strofave.

Metodologjia dhe veprimtaritë e nxënësve: Parashikimi, diskutim paraprak, dëgjim i drejtuar 
nëpërmjet grafikut organizues, ritregim:

Organizimi i orës dhe veprimtaritë e nxënësve
Hapi I. 
Parashikimi: Talente të fshehura. (Sqarim për lojën. Loja punohet në grupe. Secili nxënës duhet 
të shënojë në një letër talentin e tij. E palos letrën dhe, kur të gjithë do të jenë gati, do t’i hedhin 
bashkë në formë shorti. Secili merr një letër dhe, pasi e lexon, do të përpiqet të gjejë se kujt i 
përket ai talent. Vazhdon diskutimi derisa të gjithë të flasin me radhë. Kjo lojë realizohet me 
qëllim që të zbulohen talentet apo aftësitë e panjohura të shokëve.)
Hapi II. 
Lexim përmbledhje në dyshe
Nxënësit do të punojnë në dyshe. Në fillim do të lexojë nxënësi A një strofë dhe e përmbledh 
atë, kurse nxënësi B pyet nëse ka diçka të paqartë. Në strofën e dytë këmbejnë rolet, pra lexon 
nxënësi B, pyet nxënësi A. Punohet kështu deri në fund.
Hapi III. 
Punohet rubrika “Plotëso“, duke aktivizuar sa më shumë nxënës. - Fjalori, - Pyetje rreth tekstit:

- nxënësit përdorin nocionin vjershë;
- njohin ndjenjat kryesore që sjell vetmia;
- hetojnë formën grafike, strofat, të tekstit poetik;
- përgjigjen në lidhje me tematikën e vjershës dhe diskutojnë porositë e saj.
- lexon strofat e tjera të vjershës dhe bisedojnë rreth tyre;
-   Mësuesi/ja jep udhëzime për detyrën nr. 1, “Formojmë fjalë të reja“, në fq. 60 të Tekstit mësimor
- organizon bisedën me nxënës se si ta “shërojnë” vetminë.

Detyrë: Udhëzohet nxënësi të shkruajë dhe ai një lajmërim, ku të kërkojë shokun apo shoqen 
që i mungon.

MËSIMI 18

Sami Frashëri 

DHEU ËSHTË FLORI

Tema: “Dheu është flori”
Autori: Sami Frashëri  
Kompetenca: e të kuptuarit dhe të shprehurit, e të mësuarit për të nxënë, e të 
menduarit. 
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund:  

• të shprehë mendimet dhe ndjesitë vetjake rreth situatës së të nxënit;
• të parashikojë se çfarë do të ndodhë, duke u bazuar në atë që ka lexuar më parë; 
• të rrëfejë ngjarje, të shprehë ndjenja, të përcjellë ide me shkrim duke u mbështetur në temën 

e dhënë.
Metodologjia dhe veprimtaritë e nxënësve: Parashikimi, lexim me ndalesa, harta e ngjarjes, 
anketime, analogji e pjesëve.

Organizimi i orës dhe veprimtaritë e nxënësve
Hapi I. 
Parashikimi: Nxënësit vizatojnë arën dhe plakun. Nxënësit ndahen në grupe. Me teknikën 
Lapsat në mes. Çdo nxënës vendos një laps në tavolinën e tij. Nxënësit diskutojnë me radhë 
brenda grupit dhe vendosin lapsin në mes të tavolinës për një rast që janë ndier të gëzuar këtë 
javë (ose së fundmi). Në përfundim të kohës prej 5-6 minutash, mësuesi /ja afrohet pranë çdo 
grupi, zgjedh një laps dhe nxënësi, të cilit i përket lapsi, shpreh mendimet e veta para klasës 
rreth rastit, ashtu siç diskutoi brenda grupit.
Hapi II. 
Veprimtari leximi e drejtuar. Udhëzon nxënësit të hapin librin dhe të lexojnë titullin. Më pas i 
pyet çfarë mendoni se do të ndodhë? Pret përgjigjet e tyre.
Pjesa do të lexohet me tri ndalesa sipas tri momenteve me të cilat bijtë përballen. Pas çdo 
ndalese, nxënësit pyeten në lidhje me atë që lexuan dhe pyetja e katërt lidhet me pjesën që 
do të lexojnë. Si mendon se do vazhdojë...?
Hapi III. 
Në përfundim të leximit, nxjerrim mesazhin e pjesës: Pasuria më e madhe vjen nga puna jote.
Hapi IV. 
Punojmë me radhë rubrikat e tekstit. -Fjalori, -Pyetje rreth tekstit, Plotëso.

- jep udhëzim për detyrat Shkruaj dhe ti,  të Tekstit mësimor.
-  fton nxënësit që edhe në shtëpi ta lexojnë tregimin disa herë, me qëllim që ta përvetësojnë 

teknikën e leximit sa më mirë;

Vlerësimi i nxënësve: bëhet sipas rezultateve të arritjeve në bazë të rezultateve të të nxënit.

MËSIMI 19

Rita Petro

GJITHÇKA  NDRYSHON

Tema: “Gjithçka  ndryshon”
Autori: Rita Petro 
Kompetenca: e të kuptuarit dhe të shprehurit, e të mësuarit për të nxënë, qytetare
Rezultatet e të nxënit: të kompetencave sipas temës mësimore:
Gjatë procesit mësimor, nxënësi/ja do të mund: 

• të lexojë pjesën me role
• të dallojë temën, mesazhin dhe komenton idetë e pjesës;
• të lidhë informacionin e marrë nga teksti me përvojën dhe leximet e mëparshme. 
• të lidhë idetë dhe informacionin e librit me përvojën vetjake (si ka ndryshuar ai/ajo);
• të përmbledhë idetë kryesore duke i ilustruar me fragmente dhe detaje nga teksti;

Metodologjia dhe veprimtaritë e nxënësve: Stuhi mendimesh, Lexim me role, Marrëdhëniet 
pyetje-përgjigje

Organizimi i orës dhe veprimtaritë e nxënësve
Hapi I. 
Parashikimi: Stuhi mendimesh. Mësuesi/ja shkruan në tabelë pyetjen. A je njësoj si para një 
viti? Çfarë ka ndodhur me ty? Diskutojnë sa më shumë nxënës, përgjigjet i përmbledhim në 
një diagram.
Çfarë ndryshon? Fizikisht - Njeriu (rritet); Gjendja shpirtërore: a të ndryshon? Mendimet: a kanë 
ndyshuar? Aftësitë – a kanë ndryshuar? Po mjedisi ku ti po rritesh? Po njerëzit e tu të dashur? 
Po kafshët? Po lulet në oborrin tënd a kanë ndryshuar?
Hapi II. 
Leximi me role, ndajmë rolet për vajzat dhe djemtë nga 1-8, dhe kalojmë në lexim sipas roleve 
të dhëna. Pas leximit, nxënësit të komentojë vargjet e lexuara nga grupi i tyre.
Hapi III. 
Marrëdhëniet pyetje-përgjigje. Diskutojmë pyetjet e dhëna në rubrikën “Lexo, mendo, thuaje 
” dhe Ushtrohu.
Hapi IV. 
Udhëzohen nxënësit të punojnë në shtëpi rubrikën Së bashku, për të treguar ndryshimet që u 
kanë ndodhur.

Vlerësimi: vlerëson nxënësit për pjesëmarrjen në diskutim si të situatës edhe të përmbajtjes 
së pjesës, për komentin që u bënë vargjeve të vjershës, për qartësinë në përgjigje të pyetjeve 
e të plotësimit të rubrikave.
Puna e pavarur: Të mësojnë vargje nga vjersha.

KAPITULLI  V

QESHIM SË BASHKU

Rezultatet e të nxënit për këtë kapitull: 
Nxënësi/ja do të jetë ne gjendje:

• të tregojë ngjarje nga jeta e përditshme, që janë të ngjashme me ato të tekstit; 
•  të ndryshojë përmbajtjen e tekstit letrar, duke krijuar me gojë ose me shkrim një përfundim 

të ri, duke ndryshuar sjelljen e personazheve, duke futur personazhe të reja në tekst;
• të përshkruajë situatën, ngjarjen dhe personazhet e tekstit letrar; 
• të paraqesë ngjarjen sipas rendit kronologjik;
• të dallojë veçoritë pozitive të personazheve në tekstin letrar; 
• të bisedojë me shokët për vlerat e tekstit letrar.

Propozojmë që puna në këtë dyfaqëshe të bëhet pasi të përfundoni tekstet e kapitullit të 
pestë. Për punën në këtë dyfaqëshe propozojmë këto veprimtari:

1. Nxënësit vëzhgojnë me kujdes ilustrimet dhe figurat në dyfaqëshe;
2. Mësuesi/ja organizon bisedën rreth ilustrimit në këtë dyfaqëshe;
3. Jep udhëzime për detyrën nr. 1;
4.  Nxënësit mund të ndahen në grupe dhe secili punon projektin se si  fëmijët të jenë të 

lumtur.
5. Punën e tyre e paraqesin para klasës;
6. Nxënësit përjetojnë dhe sqarojnë tekstet letrare.
7. Nxënësit zhvillojnë aftësinë e leximit të tekstit letrar.

MËSIMI 20

NEVOJA E MËSON NJERIUN

Tema: “Nevoja e mëson njeriun”
Lloji i tekstit: Anekdotë 
Kompetenca: e të kuptuarit dhe të shprehurit, e të mësuarit për të nxënë, qytetare 
Rezultatet e të nxënit: të kompetencave sipas temës mësimore:
Gjatë procesit mësimor, nxënësi/ja do të mund: 

• të lexojë rrjedhshëm pjesën;
• të shpjegojë lidhjen e ngushtë midis djalit dhe nevojës; 
• të tregojë përmbajtjen me grafikë organizues;
• të shprehë ndjenjat e tij/e saj që ka për nënën;
• të improvizojë tregimin në role duke përdorur situata të ngjashme.

Metodologjia dhe veprimtaritë e nxënësve: Parashikim i ngjarjes me anë të titullit e fjalëve 
kyçe, lexim i drejtuar, grafik organizues, dramatizim, shkrim i lirë.

Organizimi i orës dhe veprimtaritë e nxënësve
Hapi I. 
Parashikimi i ngjarjes. Mësuesi/ja shkruan në tabelë fjalët kyçe:

Nxënësit plotësojnë duke dhënë mendimet e tyre mbi lidhjet e fjalëve me njëra–tjetrën.
Hapi II. 
Lexim i drejtuar. Udhëzon nxënësit të hapin librin dhe të lexojnë titullin. Më pas i pyet çfarë 
mendoni se do të ndodhë? Pret përgjigjet e tyre. Pjesa do të lexohet me katër ndalesa sipas 
katër momenteve me të cilat djali përballet. Pas çdo ndalese nxënësit pyeten në lidhje me atë 
që lexuan dhe pyetja e katërt lidhet me pjesën që do të lexojnë. Si mendon se do vazhdojë...? 
Pas çdo ndalese, mësuesi/ja drejton pyetje.
Ndalesa e parë: Cilat janë personazhet e anekdotës? Me çfarë detyre e ngarkon nëna, djalin?
Situata: Çfarë do ndodhë? Si mendoni se do të vazhdojë?
Ndalesa e dytë. Djali shkon në pyll. Kërkon nevojën, po ajo nuk i vjen në ndihmë. Çfarë do të 
ndodhë? Si do të veprojë djali? Nxënësit japin mendimet e tyre.
Ndalesa e tretë: Djali zbulon ngarkaqen, kryen punën dhe niset në shtëpi. A e gjeti nevojën 
djali?  Si mendoni ju?
Ndalesa e katërt. Djali flet me nënën, dhe i thotë se e kërkoi nevojën po ajo nuk i erdhi. Po gjeti 
një ngarkaqe dhe e ngarkoi me drutë. Ajo ishte nevoja, i thotë nëna. Si i kuptoni këto fjalë të 
nënës?
Hapi III. 
Lexim i improvizuar. Nënësit e vendosin veten në situata të ngjashme.
Hapi IV. 
Secilit nxënës i jepet grafiku organizues “Harta e ngjarjes”, e cila plotësohet në mënyrë 
individuale dhe zhvillojnë rubrikat e tekstit. - jep udhëzime për detyrat në fq. 71. të Tekstit 
mësimor.

Fletë pune
Shkruajmë me fantazi
Emri__________________________ Data_______________________ 
Titulli i tregimit_____________________________________________

Nevoja  Njeriu

MËSIMI 21

Andon Zako – Çajupi

QENI DHE HIJA E TIJ

Tema: “Qeni dhe hija e tij”
Autori: Andon Zako – Çajupi 
Kompetenca: e të kuptuarit dhe të shprehurit, e të mësuarit për të nxënë, e të menduarit
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të parashikojë përmbajtjen e poezisë nëpërmjet ilustrimeve;
• të lexojë vjershën me intonacionin e duhur;
• të dallojë fjalët rimuese në poezi;
• të demonstrojë të kuptuarin e vjershës duke iu përgjigjur pyetjeve;
• të demonstrojë motivim për të lexuar për kënaqësi dhe informacion;
• të tregojë përvoja vetjake, që kanë lidhje me temën;
• të shkruajë vetë në formë tregimi vjershën e dhënë.

Metodologjia dhe veprimtaritë e nxënësve: parashikim nëpërmjet fjalëve kyçe, punë në 
grupe, dora e fshehtë, lexim i imët me kodim, vëzhgo-dallo

Organizimi i orës dhe veprimtaritë e nxënësve
Veprimtaria I. 
Parashikim me fjalë kyçe. Mësuesi/ja i fton nxënësit të shohin fjalën kyçe.

Çfarë ju thotë kjo fjalë?
A duhet të jemi lakmitarë?

Mësuesi/ja vazhdon sqarimin. Në kemi mësuar në jetën e përditshme se lakmia i ka rrënjët në 
cilësitë e njeriut të pangopur. Ajo e shtyn njeriun të kërkojë pjesën më të madhe pa gëzuar dot 
të voglën. Atëherë ne do të zbulojmë se pse lakmia është e dëmshme.
Veprimtaria II.
Punë në grupe. Dora e fshehtë. Mësuesi/ja ndan klasën në grupe. Secilit grup i jep nga një 
pjesë me vargje të ngatërruara dhe u kërkon nxënësve të sistemojnë vargjet si duhet. Iu tërheq 
vëmendjen për të parë fjalët që rimojnë me njëra-tjetrën. Pasi përfundojnë punën secili grup, 
lexon pjesën e rregulluar dhe bën krahasimin me poezinë në tekst. Shpjegohen fjalët, të cilave 
nxënësit nuk ua dinë kuptimin.
Punohet rubrika: Pyetje rreth tekstit. Mësuesi/ja orienton nxënësit të dallojnë fjalët që rimojnë 
me njëra-tjetrën.
Veprimtaria III. 
Vëzhgo-dallo. Mësuesi/ja fton nxënësit të punojnë rubrikën: Vëzhgo – dallo.
Shkruaj: nxënësit kthejnë në formë tregimi, vjershën e dhënë.
Vlerësimi. Nxënësit vlerësohen për: dallimin e vargjeve që rimojnë, të kuptuarin e përmbajtjes 
së poezisë nëpërmjet përgjigjeve të dhëna, vëzhgimin e poezisë me një qëllim të caktuar.

Lakmia

MËSIMI 22

Popullore

BRESHKA DHE LEPURI

Tema: “Breshka dhe lepuri”
Autori: Popullore 
Kompetenca: e të kuptuarit dhe të shprehurit, e të mësuarit për të nxënë, e të menduarit
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund: 

• të shprehë mendimet dhe ndjesitë vetjake rreth temës;
• të ritregojë përmbajtjen duke u shprehur me fjali të plota;
• t’ i përgjigjet pyetjeve kryesore duke argumentuar përgjigjen. 

Metodologjia dhe veprimtaritë e nxënësve: Parashikimi: Marrëdhëniet pyetje-përgjigje, rrjeti 
i diskutimit, punë në grupe.

Organizimi i orës dhe veprimtaritë e nxënësve
Veprimtaria I: 
Mësuesi/ja e fillon orën me një diskutim rreth situatës së të nxënit. Diskutojnë sa më shumë 
nxënës dhe kryesisht u kërkohet të tregojnë ngjarje reale, a i janë mburrur ndonjëherë shokut 
apo shoqes? Për çfarë janë mburrur? Dhe çfarë mësimi kanë marrë?
Stuhi mendimesh. Mësuesi/ja fton nxënësit të tregojnë se çfarë dinë ata për lepurin dhe 
breshkën.

Veprimtaria II.
 Veprimtaria e leximit të drejtuar. Mësuesi/ja fton nxënësit të jenë të vëmendshëm gjatë leximit 
të tregimit. Ata do të ndërtojnë pyetjet për secilën pjesë të tregimit.
Lexohet pjesa me ndalesa. Lexim me ndalesa dhe zhvillon teknikën Marrëdhëniet pyetje-
përgjigje. Drejtohen disa pyetje që lidhen me tregimin, pas çdo ndalese, për të parë se sa të 
qartë janë dhe për t’i ndihmuar në kuptimin e pjesës.
Ndalesa e parë - Cili është personazhi kryesor? - Ç’është gara? Nxënësit japin përgjigje dhe 
sqarohen për çdo fjalë që nuk kuptojnë.
Ndalesa e dytë: Çbëri lepuri? Po breshka si u soll?
Ndalesa e tretë: Kush mbërriti i pari në finish? Çfarë mësimi mësoi lepuri? Po ju çfarë mësuat?
Veprimtaria III. 
Punojnë rubrikat e tekstit. Unë mësova, Punojnë në fletore. ku zhvillojnë aftësinë e paraqitjes 
së realitetit; paraqesin personazhin duke shfrytëzuar të dhënat nga teksti; zhvillojnë aftësinë 
e dallimit.
Veprimtaria IV. 
Punë në grupe. Imagjinatë e drejtuar
Imagjinoni sikur ju jeni breshka ose lepuri. Shkruani një mesazh që do të donit ta lini pas 
mësimit që keni marrë. Shkruani dhe një porosi për shokun ose shoqen tuaj.
Nxënësit punojnë dhe më pas tregojnë porositë e tyre. Nxënësit përgëzohen për mesazhet e 
krijuara.

Vlerësimi: Nxënësit vlerësohen për aftësitë e demonstruara në përgjigjet e dhëna, dhe 
gatishmërinë për të punuar në grup.

Lepuri  Breshka

MËSIMI 23

Popullore

FITON MENDJA E JO FUQIA

Tema: “Fiton mendja e jo fuqia”
Autori: Popullore 
Kompetenca: e të kuptuarit dhe të shprehurit, e të mësuarit për të nxënë, e të menduarit
Rezultatet e të nxënit: të kompetencave sipas temës mësimore: 
Gjatë procesit mësimor, nxënësi/ja do të mund:  

• të  flasë rrjedhshëm, kuptueshëm dhe me intonacionin e duhur, kur tregon ngjarje nga 
përvoja vetjake; 

• të lexojë për të marrë informacion rreth temës dhe diskuton rreth saj;
• t’u përgjigjet pyetjeve të mësuesit e të rubrikës së tekstit rreth brendisë së pjesës. 
• të   flasë rrjedhshëm, kuptueshëm dhe me intonacionin e duhur, kur shpreh krijimin e tij/saj 

imagjinar.
•  të përmbledhjë informacionin e marrë nëpërmjet një organizuesi grafik, duke iu përgjigjur 

pyetjeve.
Metodologjia dhe veprimtaritë e nxënësve: Parashikim me terma paraprakë, veprimtari 
leximi e drejtuar, shkrim i lirë.

Organizimi i orës dhe veprimtaritë e nxënësve
Veprimtaria I
Parashikimi: Imagjinatë e drejtuar. Nxënësit mbyllin sytë dhe dëgjojnë se çfarë do t’u kërkojë të 
bëjnë me imagjinatën e tyre. Së pari: Mendoni sikur po ndesheni me një luan.
Pas 2 minutash: Jeni vetëm. Çfarë ndieni?
Pas 2 minutash: duhet të shpëtoni. Çfarë shihni me sytë e mendjes dhe çfarë bëni?
Në përfundim: Shkruajnë përfytyrimet e tyre. Lexohen disa prej tyre.
Veprimtaria II
Punë në grupe. Mësuesi/ja i fton nxënësit të lexojnë në heshtje tekstin e dhënë. Mësuesi/ja 
i ndan nxënësit në grupe dhe secilit grup i përcakton një pjesë. Pasi të lexojnë katër pjesët, 
ata duhet të përzgjedhin njërën prej tyre dhe udhëzohen të ndërtojnë e shkruajnë pyetje për 
tekstin që ata lexojnë.
Për tekstin e parë: Luani dhe ariu. Çfarë po bën luani? Çfarë i tha ariu? 
Për tekstin e dytë: Kë takoi rrugës luani? Çfarë i tha kali?
Për tekstin e tretë: Kë takoi luani? Çfarë u kërkoi qeve?
Për tekstin e katërt: Kë takoi luani? Çfarë i tha njeriu? Kush e pësoi dhe kush fitoi? 
Veprimtaria III
Punë individuale, Plotëso – krijo. Mësuesi/ja fton nxënësit të punojnë rubrikën Kuptojmë 
tekstin dhe rubrikën Vëzhgo – kupto vëri një titull.
Veprimtaria IV
Shkrim argumentues. Mësuesi/ja fton nxënësit të shkruajnë një shkrim me temë: Më mirë i 
mençur se i fortë. 

Fletë pune
Emri mbiemri_________________________
Titulli: Më mirë i mençur se i fortë

Unë mendoj se,

Faktet janë: 

1. _______________________________________

2._______________________________________

3._______________________________________

MËSIMI 24

Popullore

EDHE NJË HAP

Tema: “Edhe një hap”
Autori: Popullore 
Kompetenca: e të kuptuarit dhe të shprehurit, e të mësuarit për të nxënë, e të menduarit.
Propozime për punën në dyfaqëshen
Mësues-i/ja fton nxënësit që me vëmendje ta shikojnë dyfaqëshen.
Në këtë dyfaqëshe janë detyrat, që sistematizojnë lëndën e Tekstit mësimor. 
Nxënësit mund t’i zgjedhin detyrat duke punuar në çifte, duke i komentuar e krahasuar e pastaj 
zgjidhjet e tyre mund t’i paraqesin para klasës. Ndihma dhe udhëzimi i mësuesit/es është mjaft 
i nevojshëm në punën e këtij dyfaqëshi;
Jep udhëzime për detyrat nr. 1 dhe nr. 2, të Tekstit mësimor;
Jep udhëzime për detyrën nr. 3, dhe nr. 4, të Tekstit mësimor.
U jep udhëzime nxënësve që gjatë pushimeve verore të shoqërohen, t’i shkruajnë njeri-tjetrit 
për çdo gjë që kanë parë, dëgjuar, përjetuar dhe mësuar.

Bukuria e librit

